
Script Of Evening Gojri News Bulletin 11 May 2024 at 1700 Hrs 
2024مئی    11ايوئننگ گو جری نيو ز بليٹن مو رخہ   

<><><><><><><><><> 
 يوه آکا شوانی جموں ہے  طارق ابرارتے ظفر اقبال خبر سُنو۔ پہلاں خاص خاص خبر۔ 

<><><><><><><><><> 
غا  چوتها مرحلہ واسطے چناوی مہم غو اج شام ختم ہو رہی    2024۔ لوک سبها  انتخابات 1٭

 ہے ۔ 
۔سرينگر پا رليمانی  سيٹ  ور سوموار آلے تہاڑے  ہون آلی ووٹينگ تيں پہلاں چناوی   2٭

 ريلياں مانہہ عوام غو بڑو ہجوم ديکهيو گيو ہے۔ 
۔پاکستانی  مقبوضہ جموں کشمير آلا علا قہ  مانہہ پاکستان  مظالم سرکا ر غے خلاف  عوام  3٭

 نے   زبردست احتجاج کيو ہے۔ 
۔   تے آئی پی ايل کرکٹ کهيل مانہہ اج شام ويلے ممبئی انڈين  تے کو لکتہ نا ئٹ رائڈرز  4٭

 غے بشکا ر کولکتہ غا ايڈن گارڈن  ميدان مانہہ کهيليو جا ئے گو۔ 
<><><><><><><><><> 

 خبراں غی تفصيل نال پہلاں  طارق ابرار۔ 
Campaigning End 

لوک سبها   96غا  چوتها مرحلہ  مانہہ ہون آلی پولينگ غی تمام   2024لوک سبها انتخابات  
سيٹاں  ور جس مانہہ  سرينگر پا رليمانی  سيٹ وی  شامل ہے  انُ  مانہہ اج چناؤ غی مہم  ختم  

ريا ستاں  تے اک  مرکزی  زير  انتظام  آلا   10ہو چکی ہے۔ يا دره  جے  اس مرحلہ  مانہہ 
مئی نانہہ ووٹ کہليا جا ئيں گا۔ اس مرحلہ مانہہ آندهرا پر ديش   13علاقہ  شامل ہيں جن مانہہ  

لوک سبها  سيٹاں ور  اتُر   17سيٹاں ور ووٹ کہليا جا ئيں گا جد کہ  تلنگانہ غی  25غی 
سيٹ، مغربی بنگال غی  8سيٹ، مدهيہ پر ديش غی   11سيٹاں  مہا راشٹر غی  13پرديش غی  

سيٹ تے مرکزی  زير   4سيٹ تے اڑُيشہ  غی   4سيٹ، جها رکهنڈ غی 5 سيٹ، بہا ر گی8
 انتظام علا قہ جموں کشمير غی اک سيٹ وی  شامل  ہے۔ 

<><><><><><><><><> 
PM Odisha 

وزير اعظم  اور بی  جے پی غا  سرکرده  ليڈر نريندرمو دی  نے   الزام  لايو ہے جے  کا  
نگريس بهارت غو آئين  تبديل کرنو  چاوے۔ انُہاں نے  يوه  وی  کہيو جے  کا نگريس  درجہ  
فہرست قبيلاں ، درجہ فہرست ذاتاں  اور دوجا  پسمانده طبقاں  نانہہ دتی گئی ريزرويشن  تيں  
محروم کرنو چاوے۔ اور اپنا  ووٹ بينک نانہہ ريرويشن دين غی کو شش کرے گی۔ جيکر اسُ  
نانہہ اقتدار  مانہہ آن واسطے ووٹ دتا گيا۔ جناب  مو دی  اڑُيشہ  غا بار گڑه مانہہ اک چناوی  

ريلی سنگ خطاب کر رہيا تها۔ سابق کا نگريس صدر راہلُ گا ندهی غو  ناں  لياں  بغير کہيو  
ری   سنئير کا نگريس  ليڈر نے  من موہن  سنگه گی  اسُ ويلا غی حکومت غا   جے اک  و

فيصلہ نانہہ پهاڑ دتو تهو  جس سنگ  ظاہر وے   جے سابق کا نگريس صدر غو بهارتی  آئين  
 مانہہ کو ئے بهروسو نہيں ہے۔ 

<><><><><><><><><> 
Srinagar Campaiging 

دہاکاں بعد   3سرينگر لوک سبها  حلقہ مانہہ انتخابی مہم اج اختتام پزير ہو گئی ہے۔ حالانکہ  
وادی کشمير مانہہ چناوی ريلياں مانہہ لوکاں گو رش ديکهيو جا رہيو ہے۔ سرينگر لوک سبها  

غا چوتها مرحلہ غے تحت سوموار نانہہ پولينگ وے گی ۔ يوه دفعہ   2024نشست ور عام چناؤ



غی منسوخی تيں  بعد  سب تيں بڑو پہلو چناؤ ہے۔ پہلاں جت مين سٹريم ليڈر نہيں  پُج    370
سکيں تها اور يہ علا قہ  ”نو،گو“ زون غا ناں سنگ وی   جانيا  جا ئيں تها۔ انُ علا قاں مانہہ 
وی رنگ برنگی موٹر با ئيک اور گڈی   پجُ رہی ہيں اور لوگ دہشت گردی متاثره علا قاں  

رہيا ہيں اور اپنا جوش و جذبہ غو مظاہرو کر رہيا ہيں۔ سرينگر لوک سبها حلقہ غا   مانہہ وی جا
ضلعاں سرينگر، گا ندربل، پلوامہ، بڈگام  اور شوپياں مانہہ سخت چناوی  لڑائی غا ميدان  غا   5
امُيد واراں غی قسمت  غو   24ووٹر   45سو  8ہزار  43لکه  17طو ر ور  ابُهر رہيا ہيں  جت  

فيصلو کريں گا۔ ان ووٹراں مانہہ خصيری  تعداد مانہہ وے ووٹر وی  ہيں جنہاں نے  اس تيں   
پہلاں کدے ووٹ نہيں کہليو اور وے بيلٹ بٹن دبان غو بے صبری سنگ انتظار کر رہيا ہيں۔  

امُيد وار ميدان مانہہ ہيں ليکن تکونی مقابلو نيشنل کا   24حالانکہ سرينگر لوک سبها نشست ور 
نفرنس غا سيد آغا روح الله مہدی، پی ڈی پی غا  وحيد الرحمن پرے اور اپنی پا رٹی  غا محمد  

غا لوک سبها چناؤ مانہہ سرينگر نشست ور    2019اشرف مير غے بشکا ر دسيو جا رہيو ہے۔
ووٹ حاصل کر غے   50سو  7ہزار   6لکه  1نيشنل کانفرنس غا صدر فاروق عبدالله نے  

فيصد تهی۔ 14.1کاميابی حاصل کی تهی۔ اور مايوس کن پولينگ غی شرح  
<><><><><><><><><> 

Lone 
بهارت چناؤ کميشن  نے  بارہمولہ  لوک سبها  حلقہ   غا پيپلز کا نفرنس غا امُيد وار سجا د   

گنی  لون نانہہ اپنا ايکس ہينڈل ور اک ويڈيو پو سٹ کرن غا سلسلہ مانہہ نوٹس جا ری  کر دتو  
ہے۔ سجاد لون نانہہ جا ری  نوٹس مانہہ ضلع چناؤ افسر کپواڑه نے  وضاحت منگی ہے  جے  

تمنے  ميڈيا سرٹيفکيشن اينڈ ما نٹرينگ کميٹی  غی اجازت تيں بغير اپنا ايکس ہينڈل ور ويڈيو   
 کيوں  اپ لوڈ کی ہے۔ 

<><><><><><><><><> 
Jammu  Smart School 

جموں ميونسپل کا رپو ريشن نے سمارٹ سيٹی مشن  غے تحت گورنمنٹ ہا ئر سکينڈری    
اسکولاں  غا طالب علماں  غی پڑهائی لکهائی نانہہ بہتر تے يقينی بنان واسطے اتُ غا ڈهانچہ  
نانہہ ڈيجيٹل طرز ور تيار کيو ہے۔ اس سلسلہ مانہہ مُچ سارا سکولاں مانہہ سمارٹ سيٹی  مشن  

غے تحت کم مکمل کر ليو گيو ہے۔ قابلِ ذکر ہے جے  سمارٹ سيٹی   مشن  غے تحت سکول   
غا بچاں   غا بيسن واسطے  سوہنو انتظام کرن توں  علاوه پڑهن  واسطے ڈيجيٹل سمارٹ بورڈ  
کند ور لايا گيا ہيں۔ اس سلسلہ مانہہ مہارا آکا شوانی  غا نمائنده سنگ گل کرتاں واں  گو رنمنٹ  

اسکول پلوڑه غی پر نسپل شيکها ملہو تره  تے اتُ پڑهن آلا اک طالب علم نے   ہائر سکينڈری  
 اس طرح کہيو۔۔۔۔ با ئيٹ۔۔

<><><><><><><><><> 
Arrest 

جنوبی  کشمير غاضلع  شوپياں توں  اج پوليس نے  دہشت گرداں  سنگ ميل ملاپ رکهن آلا   
راشٹريہ   44ساتهياں نانہہ گرفتار کيو ہے۔ ذرائع غے مطابق پوليس نے  فوج غی   2انُ غا  

بٹالين  سنگ مل غے   ملک چک شوپياں غا مقام ور اک    14رائفلز تے سی  آر  پی ايف  غی  
ناکو لا غے دہشت گرداں  غا دو ساتهياں  نانہہ گرفتار کر ليو ہے۔ قابلِ ذکر ہے جے  دہشت  

ل  ملاپ رکهن آلا يہ دوئے افراد ضلع شوپياں  غا محلہ   بابا غا  بسنيک ہيں۔  گرداں  سنگ مي
تلا شی   غے دوران  انُ گا قبضہ   توں قابلِ  اعتراض سامان وی  برآمد کيو گيو۔ اس ضمن   
مانہہ پوليس نے  ہيرپوره  پوليس تهانہ مانہہ اک معاملو درج کر غے تحقيقات شروع کر دتی  

 ہے۔ 



<><><><><><><><><> 
 يہ خبر تم آکا شوانی  جموں  تيں سُن رہيا ہيں  خبراں غا باقی  حصہ نال  طارق ابرار۔ 

PoJK 
پاکستانی   مقبوضہ کشمير مانہہ اسُ ويلے   تناؤ غو ماحول پيدا ہو گيو  جد اتُ غا مقامی     

لوکاں نے  پاکستان  غی  مظالم  سرکا ر  غے خلاف  احتجاج شروع کر دتو۔ واضع ره  جے   
انُ  غا اس احتجاج غو مقصد پاکستانی   مقبوضہ جموں کشمير آلا علا قہ  مانہہ بدهتی   

مہنگائی، سرکا ر غی طرفوں  بدهايا گيا  ٹيکساں تے آٹا  غی بدهتی قيمت غے خلاف  تهو اس  
تو متا کا رکن گرفتار کيا گيا ہيں  جس توں بعد  لوکاں مانہہ کا فی   غصو    70ضمن مانہہ 

ديکهيو گيو  ہے تے اس سلسلہ مانہہ ات غا مقامی لوک حفاظتی  دستاں  سنگ ٹکراؤ مانہہ  
ذکر  ہے جے پاکستانی مقبوضہ جموں کشمير آلا علاقہ  مانہہ کجه مقام ور  زخمی ہوا ہيں۔ قابلِ 

 بهارتی  جهنڈا وی  چاڑيا گيا  جس غی  ويڈيو سماجی  ميڈيا ور وی   ديکهی گئی ہيں۔
<><><><><><><><><> 

 
Jaishanker Canada 

خارجہ امور غا وزير  ڈاکٹر ايس  جے  شنکر نے  کہيو ہے جے اظہا ر  رائے غی آزادی    
نانہہ عليحدگی  پسندی  نانہہ تعاون  دين  غی آزادی  نہ  سمجهيو جا ئے۔ انُہاں نے  کنيڈا مانہہ  
پيش آيا عليحدگی پسندی   غا واقعات آلے پا سے  اشِارو کرتاں واں  کہيو جے يوه ديکهيو گيو  
ہے جے  عليحدگی پسند اور شدت پسند عناصر کُهل غے تشدد غی وکالت کر رہی ہيں۔ جنہاں  

نانہہ کنيڈا مانہہ سيا سی  اہميت دتی جا رہی ہے۔ اک خبر رساں  ايجنسی  سنگ گل کرتاں واں  
گذشتہ روز ڈاکٹر ايس جے  شنکر نے  کہيو جے  کنيڈا غی سيا ست  مانہہ جہيڑا لوگ اعلیٰ   

ں  وے  عليحدگی پسندی اور شدت پسندی  غو مظاہرو کر رہيا ہيں۔ انُہاں  نے کہيو  عہداں ور ہي 
جے  جد وی  بهارت نے اس مسئلہ نانہہ چايو انُہاں نے ہميشہ اظہا ر رائے غی آزادی نانہہ  
بہانو بنايو۔ بهارت چين  تعلقات با رے گل کرتاں واں خارجہ وزير نے کہيو جے ہر مُک يوه  

قاں مانہہ امن اور  علا  چاوے جے اس غا گوانڈی  مُلک سنگ  چنگا تعلقات ويں ليکن  سرحدی
استحکام غا معاملاں نانہہ لے غے اج کل مہارا تعلقات چين  سنگ معمول غا نہيں  ہيں۔ انُہاں  
نے  کہيو جے  بهارت اس با رے   چين  سنگ گل با ت  جا ری  رکهے گو۔ انُہاں نے  کہيو   
 جے   کر تعلقات بہتر کرنا ہيں  تاں  دوہاں مُلکاں نانہہ معاملات حل کرن  غی ضرورت ہے۔ 

<><><><><><><><><> 
Lok Adalat Poonch 

غی  دوجی قومی  لوک    2024بنچاں  ور مشتمل 9پونچه ضلع   غی  ترياں تحصيلاں مانہہ  
عدالت غو اہتمام کيو گيو۔ اس لوک عدالت مانہہ ديوانی  فوجداری، گڈی  حادثہ معاوضہ،  

ٹربيونل، بينک رکوری سميت  سينکڑاں  معاملات غی  سنوائی ہو ئی۔ لوک عدالت  غا  بنچاں  
نے  بہت سارا معاملات نانہہ ثالثی، مفاہمت اور  سمجهوتاں سنگ نپٹايو  گيو۔  چئير مين  ضلع  

قانونی   خدمات اتهارٹی پونچه اشونی   کمار  شرما نے   لوک عدالت  غی بکه بکه   
خصوصيات با رے  جانکا ری  ديتاں واں لوکاں تيں  تيز تر انصاف واسطے اگے آن  ور زور  

سنگ گل کرتاں واں ممبر سيشن  کو رٹ بنچ ايڈوکيٹ سنجے  دتو۔ آکا شوانی   غا نمائنده   
 کمار نے   اس طرح کہيو۔۔۔۔ با ئيٹ۔۔

<><><><><><><><><> 
Katra Shrine 



لکه يا ترياں  ترکوٹہ پہاڑياں  مانہہ موجو د    31تا ريخ تک   10رواں سال  مئی مہينہ  غی   
شری  ماتا ويشنو  ديوی  شرائين  مانہہ درشن کيا ہيں۔ اس  سال يا ترياں نے متی  تعداد مانہہ  

سالاں  غو ريکارڈ توڑ دتو ہے۔ ذرايع نے  دسيو ہے جے  کٹڑه بنيا   5درشن کر غے پچهلا 
ہزار نواں  يا تری  آرہيا ہيں۔ قابلِ ذکر ہے جے ماتا ويشنو ديوی   40دی  کيمپ مانہہ ہر روز 

شرائين  اک مذہبی  سياحتی  مقامی  وی  ہے  جہيڑو جے مُلک غا  بکه بکه علا قاں   توں   
علا وه   بيرون  مُلک غا يا ترياں نانہہ اپنی طرف راغب کرے۔ اس سلسلہ  مانہہ پيش  ہے  

ا سی  غا نمائنده   دويندر  ٹهاکر  غی ياه رپورٹ۔۔۔ با ئيٹ۔۔ مہارا ري  
<><><><><><><><><> 

Sheep 
جموں کشمير غا ضلع  کلگام مانہہ  گذشتہ  رات قومی  شاہراه  ور اک  تيز رفتار گڈی  نے    

پيڑاں نانہہ ٹکر ما ر  دتی۔ ذرائع  نے  جانکا ری  دتی ہے جے  اس تيز رفتار گڈی   غی   60
ديگر زخمی ہو گئی ہيں۔ واضع ره    40بهيڑ ماری   گئی ہيں  جد کہ  60زد مانہہ آن توں  

جے  يو ه حادثو گذشتہ رات ضلع کلگام غا  کُهدوانی علا قہ  مانہہ پيش آيو  ہے۔ اس موقع ور  
چرواہا  وی  زخمی ہوا ہيں تے جن نانہہ اعلاج معالجہ واسطے نزديکی ہسپتال منتقل کيا گيو   2

ہے۔ اس سلسلہ مانہہ پوليس نے  اک ايف  آئی آر درج کر غے  گڈی   غا ڈرائيور  نانہہ  
ے ليو ہے۔ حراست مانہہ ل  

<><><><><><><><><> 
IPL Cricket 

آئی پی ايل کرکٹ مقابلاں مانہہ اج شام  کولکتہ غا ايڈن گارڈن کرکٹ اسٹيڈيم  مانہہ کولکتہ  نا   
بج غے    7ئٹ رائڈرز اور ممبئی انڈينس غے بشکا ر  ميچ کهيڈيو جا ئے گو۔ جہيڑو اج شام  

منٹ ور شروع وے  گو۔ کولکتہ نا ئٹ رائيڈرز نانہہ پوائينٹ ٹيبل مانہہ ٹاپ رہن واسطے   30
ميچاں مانہہ کاميابی  اور   8يوه مقابلو جتنو ضروری ہے۔ اس تيں پہلاں کولکتہ  نا ئيٹ رائڈرز 

ميچاں   12ميچاں مانہہ ہا ر  غے نال  پہلا نمبر ور ہے۔ جد کہ  حريف ٹيم  ممبئی انڈينس  3
واں مقام ور ہے۔ اس ميچ مانہہ جت غے ممبئی   9ميچ ہی جت سکی ہے اور  4وچوں  صرف 

ت حاصل کرن  غی کو شش کريگی۔ گذشتہ روز گجرات ٹائٹنس نے  چنئی سُپر  انڈينس راح
دوڑاں  غا فرق نال ہرا دتو تهو۔  35کينگس نانہہ احمد آبا د  مانہہ   

 اس غے نال ہی خبراں غو يوه بليٹن ختم ہوؤ۔ 


